
〈所以遯。向微范公。來者幾不信易之有泰矣。雖然。仕已。時也。死生。命也。古之達人。仕已則一。生死不二。故臨變就義者。類蟬蛻扵溷濁。况其間得全〉

〈其天者乎。悠悠古澧。江山如𦼱。尚有騎風駕霆而過之。請作歌以備迎送焉。歌曰。主辱𠔃忘家。國安𠔃親寧。柰何有軀𠔃而焉自形。寧隕絶𠔃無生。〉

〈望蒼穹𠔃痛徹。君精誠𠔃為列星。蕙肴𠔃椒漿。歷芳蕪𠔃薦君堂。君不來𠔃予愁。渺貝宫𠔃誰𤲢。高丘之人𠔃為君妬。聊澧浦𠔃消遥。熠耀𠔃〉

〈高明。讀經𠔃漱芳。仕不辰𠔃經以不信。蹇道直𠔃難行。人心險𠔃剱戟。公歸來𠔃故鄉。陰凝陽𠔃血塗野。臣力微𠔃肝膽怒。睨階庭𠔃激諸子。徃〉

〈間道𠔃戴盟主。陳志誠𠔃冠期舉。事危就𠔃天弗假。天高𠔃蒼蒼。君柰何𠔃歸來雙。蘭之江𠔃有洲。環堵𠔃蘭幽。胡獨微𠔃臺閣。留不歸𠔃焉求。〉

〈詠歌𠔃卒𡻕。名與𠔃江𣴑。酌水𠔃澧清。酹月𠔃洞庭。公讀書𠔃湖上堂。波濤卷𠔃胷中甲兵。浩然𠔃長在。烟水𠔃茫茫。鶴書賁𠔃林丘。假截徑〉

〈𠔃予羞。曳杖𠔃長歌。清風賓𠔃明月友。雲山𠔃未改。羗何日𠔃公遊。廣信府永平志陳文蔚撰群賢堂記為政有大體。達幽枉。雪冤滯。使民有所〉

〈赴愬者次之。而汲汲扵催科抑末矣。國家張官置吏。星羅碁布。遍滿州縣。豈苟然哉。盖將使之布宣德意。推明教化。正人心。厚風俗。以壽國脉扵億〉

〈萬年之永。豈欲其營私殖貨。剥下媚上。顧為基本蠹哉。夫欲正人心。則莫若崇儒重道。教學明倫。使為士者知所趨鄉而明禮義。欲厚風俗。則莫若〉

〈崇尚節義。褒表仁賢。使關節脉理。上下相通。而利患無所擇。如是則為政之大體得矣。雖屑屑細故。莫戎毛舉未損也。况大綱既正。衆目必張。豈有〉

〈得其大而遺其小哉。苕溪章侯來宰鉛山。慈祥惻怛。寬大樂易。民之歸之。如嬰兒之慕慈母。至家具其䘖。焚香以祝之。然則侯之為政可知矣。未幾〉

〈鼎新縣庠。植僵起仆。寧損他費以養生員。春秋二補。及每月課試。躬率僚佐。精加考覈。陞黜必當。繇是絃誦之聲不絶。寂𡪹湮廢之餘。而剱佩鏘鏘〉

〈矣。然侯之心。猶以為是特故事之常。未足以償吾素。乃扵西湖之傍。買屋一區。取是邑前後名賢之所經歷。邦人之有行義。寓客之為時望者。不以〉

〈爵秩穹卑。姓名顯晦。凡有善可書。莫不傳之。以著其始末。賛之以揚其德美。祠之以表其敬。其大者。則取其講學之功。道統之繼。辯異端似是之非。〉

〈發前聖未明之藴。扶人極而立世教。有功於萬世者。其次則志氣之激昂。風烈之峻㧞。忠君孝父。舍生取義。有如秋霜烈日。足以激貪而起懦。其下〉


〈則居官可紀。處鄉以義。厲金石不移之操。剖藩籬爾汝之私。以至履。行之脩飭。文章之典雅。足以傳世而行逺者。莫不取之。凡一十有六人。堂以羣〉

